DOMINGU XXIX TEMPU KOMUN — TINAN B

TEMA

Liturjia Domingu da-29 fé hanoin mai ita, dala ida tan, katak Maromak nia léjika lahanesan
mundu nia Idjika. Nia konvida ita atu heba’i ita-nia projetu pesodal sira podér no grandeza nian
no halo sai ita-nian vida ida servisu nian ba maun-alin sira. Iha domin no saran-an hodi servi iha
haraik-an ba maluk sira maka Maromak oferese ba ema sira moris rohan-laek no loos.

Leitura dahuluk aprezenta mai ita “Maromak nia atan”, ema hakribi no despreza nia, maibé
liuhusi nia maka Maromak nia moris no maksoin hatudu sai. Leitura ne’e f6 hanoin mai ita
katak ba Maromak vida ida moris iha simplisidade, haraik-an, sakrifisiu, entrega no saran-an
nian, la’6s moris ida malisan nian, lalakon nian, frakasu nian; maibé vida ida fekunda no realiza
ho modu nakonu, lori libertasaun no esperansa ba mundu no ema sira.

Iha Evanjellu, Jez(s konvida eskolante sira atu mehi ambisaun nian, grandeza nian, podér nian
no dominiu nian la manipula sira, maibé halo sira-nia moris don ida domin no servisu nian. Sira
simu bolun atu tuir Mane-Makso’ik “ne’ebé mai atu servi no haraik moris”, nune’e eskolante
sira tenke fo sasin kona-ba orden foun ida no propoin, ho ezemplu, mundu ida livre husi podér
ne’ebé hahata (halo sai atan).

Iha leitura daruak, autér Surat ba Ebreu sira ko’alia mai ita kona-ba Maromak ida ne’ebé
hadomi ema laho limite no, tanba ne’e, dispostu atu asume ema sira nia frajilidade, tuun ba sira-
nia nivel, partilla ninia kondisaun. Nia la subar An iha nia podér no omnipoténsia nia kotuk,
maibé aseita atu tuun hodi ba hasoru ema sira no oferese ba sira Ninia domin.

LEITURA I -1s53,10-11

Ita-nia testu pertense ba “Livru Konsolasaun” Deutero-Isaias nian (kf. Is 40-55). “Deutero-
Isaias” mak naran konvensiondl ne’ebé biblista sira f6 ba profeta anonimu eskola Isaias nian,
ne’ebé kumpre nia misaun profétika iha Babilonia, entre judeu sira iha eziliu. Ita iha final Eziliu
nian, entre 550 no 539 mK no judeu sira frustradu no lakon dalan, maski profeta Ezequiel
promete libertasaun ne’ebé sei mai lalais.

Deutero-lIsaias nia misaun mak konsola eziladu sira. Nia haklaken libertasaun no kompara sira-
nia saida husi Babilonia hanesan ézodu antigu, husi Ejitu (kf. Is 40-48); hafoin, haklaken
rekonstrusaun Jerusalém nian, sidade ne’ebé funu harahun tiha ba akudesan, maibé Maromak sei
lori fali ba nia ksolok no dame rohan laek (kf. Is 49-55).

Iha proposta “konsoladora” ne’e nia klaran, mosu testu haat (kf. Is 42,1-9; 49,1-13; 50,4-11,
52,13-53,12) ne’ebé halai uitoan husi tematika ne’e: knananuk sira ne’ebé ko’alia kona-ba
personajen misterioza no enigmatika, ne’ebé biblista sira hanaran nu’udar “Jahwéh nia Atan”:
nia mak prediletu Jahwéh nian, ne’ebé Maromak bolu, konfia ba nia misaun profétika ida no
haruka nia ba ema tomak mundu nian; nia misaun kumpre iha terus no iha entrega inondisional
ba Liafuan; profeta nia terus iha valor kasu-salan nian, basa husi nia mak mai perdaun ba Povu
nia salan; Maromak apresia sakrifisiu “Atan” ne’e nian no haraik ba nia rekompensa hodi halo
nia manan nia funu-balun sira.

Sé mak profeta ne’e? Jeremias, paradigma profeta nian ne’ebé terus tan Liafuan? Nia mak
Deutero-Isaias, ne’ebé simu bolun atu fo6 sasin ba Liafuan iha ambiente inimigu nian durante
Eziliu”? Nia mak profeta deskofiesidu ida? Nia mak figura koletiva, ne’ebé reprezenta Povu iha

eziliu, ne’ebé ema hanehan, maibé kontinua fo sasin kona-ba Maromak, iha nasaun sira seluk nia
leet? Nia mak figura reprezentativa, ne’ebé tau hamutuk rekordasaun kona-ba personajen
istérika sira (patriarka sira, Moisés, David, profeta sira) ho figura mitika sira, nune’e reprezenta
Maromak nia Povu iha ninia totalidade? Ita la hatene; figura ne’ebé poema sira aprezenta iha
ne’e simu naroman seluk husi Jezas Kristu, husi Ninia moris, husi Ninia destinu.

Testu ne’ebé propoin mai ita mak parte dahaat knananuk “Jahwéh nia Atan” nian. Maibg, iha
nia, “Atan” la ko’alia; ida-ne’ebé haklaken “knananuk” ne’e parese koru ida, ne’ebé komprende
katak, iha aparente sentidu-laek “Atan” nia moris nian, iha signifikadu kle’an ida tuir 16jika
Maromak nia roman nian.

MENSAJEN

Parte dahuluk ita-nia testu nian (vers. 2-3) aprezenta mai ita “Jahwéh nia atan”. La dehan nia sé,
nia aman-inan sé, nia rain ne’ebé loos. Figura anonima / naran-laek ida, deskofiesida,
insignifikante tuir kritériu umanu. Hodi foti ilas ai-horis nian, profeta kompara nia nu’udar abut
ida moris iha ra-fuik maran, marka ho ambiente maran ida-ne’e, lah6 fafurak no laho
karakteristika sira ne’ebé bele dada ema nia atensaun (vers. 2). Nia maka figura ida ema sira
despreza, sira haree ninia terus nu’udar kastigu ida Maromak nian no taka sira nia oin bainhira
haree nia atu labele hetan kontgjiu (vers. 3). Tha tempu ida ne’ebé ema haree terus hanesan
kastigu ida, “Atan” ne’e nia taterus sai hanesan Maromak nia kastigu boot. Tuir ema nia kritériu
nia la hetan susesu, Maromak no ema sira despreza nia. Konserteza ema sei la konta nia iha ema
boot sira nia leet, sira ne’ebé manan no iha papél boot iha mundu no istdéria nia hariin. Tha
Maromak nia 16jika, “Atan” ne’e nia moris la’0s ezisténsia insignifikante, derrota nian, lahd
sentidu... Nia sofrimentu la’6s kastigu ida Maromak nian tanba nia salan pesodl sira, maibé
sakrifisiu ida reparasaun nian ne’ebé justifika ema barak nia salan sira. Liafuan “reparasaun”
ne’ebé Deutero-Isaias uza maka liafuan kultu nian. Nia refere ba ritudl sakrifisiu fiar-na’in
antigu testamentu nian ne’ebé oferese balada ida nu’udar sakrifisiu atu hetan perdaun ba nia
salan sira. Hodi hateten katak “Atan” nia sakrifisiu maka reparasaun ida, profeta hakarak dehan
katak sofrimentu la’ds, nein kastigu ida, nein buat ida folin-laek, maibé serve atu elimina salan
no atu f6 moris foun ba komunidade Maromak nia Povu nian (ema barak ne’ebé testu ko’alia).
Hodi haraik bensan ba ninia “Atan”, hodi fo “jerasaun ne’ebé dura ba nafatin”, “moris naruk”
(vers. 10) no posibilidade atu “haree naroman” (vers. 11),

Maromak garante “Atan” nia lialoos no autentisidade moris nian.

Sarani dahuluk sira, nakonu ho impresaun kona-ba testu ne’e nia fafurak no ninia profundidade,
uza beibeik nia atu komprende Jezus nia figura, “ne’ebé mate ba nia povu nia salvasaun”. Tha
Jezlis mak “Atan Jahwéh” nia figura hetan signifikadu nakonu.

LEITURA Il — Heb 4,14-16

Ita hatene ona katak, Surat ba Ebreu sira dirije ba komunidade sarani sira iha situasaun difisil,
hasoru susar oioin no tanba ne’e, sira sai frajil, kolen no lakon korajen. Sarani sira komunidade
ne’e nian presiza urjentemente deskobre hikas sira-nia entuziazmu inisial, revitaliza sira-nia
kompromisu ho Kristu no haka’as an atu moris fiar ho koerénsia no empefiu.

Iha sentidu ne’e, autdr aprezenta ba sira Kristu nia mistériu, saserdote boot liu, ho misaun atu tau
fiar-na’in sira iha relasaun ho Aman no integra sira iha Povu saserdotal, katak komunidade
sarani. Ho kompromisu ne’e, sarani sira tenke halo sira-nia moris sakrifisiu kontinuu hahi nian,
saran-an nian no domin nian. Halo nune’e autor oferese ba sarani sira aprofundamentu no
ampliasaun fiar primitiva, ho kbiit atu revitaliza ninia esperiénsia fiar nian ne’ebé sai fraku tanba



ambiente nia ostilidade eh opozisaun, tanba akomodasaun, tanba monotonia no tanba
entuziazmu inisial sai menus.

Testu ne’ebé propoin mai ita inklui iha parte daruak Surat ba Ebreu sira (kf. Heb 3,1-5,10). Iha
parte ne’e, autor aprezenta JezUs nu’udar amulik fiél no laran-sadia ne’ebé Aman haruka mai
mundu atu muda ema sira nia fuan no atu halo sira hakbesik ba Maromak. Ba fiar-na’in sira nia
husu atu “fiar” iha Jezls — katak, rona ho atensaun proposta sira Kristu halo, akolle iha fuan no
nakfilak proposta sira-ne’e iha jestu konkretu moris nian.

MENSAJEN

Jezls mak amlulik-boot ne’ebé “hakat liu lalehan” atu haraik laran-sadia ba fiar-na’in hotu (vers.
14). Espresaun “hakat liu lalehan” refere ba realidade inkarnasaun nian: Jezus, Maromak nia
Oan-Mane, mai hasoru ema sira nu’udar amlulik-boot, atu halakon salan ne’ebé hanetik
komufiaun entre ema no Maromak no lori ema sira ba hasoru Maromak. Bele haree iha-ne’e
Maromak nia esforsu, liuhusi nia Oan-Mane, atu harii filafali komunidade vida nian ho ema sira
no lori sira ba moris rohan-laek no loos nian.

lha Maromak nia asaun boot ne’ebé mai husi nia domin ba ema sira ninia oin, fiar-na’in sira
tenke hatan ho fiar — katak ho aseitasaun inkondisional ba Jezus nia proposta (“mai ita rai metin
fiar ne’ebé ita haklaken). Adere ba Jez(s nia proposta signifka tama iha komufiaun ho
Maromak, tama iha Maromak nia familia, simu moris naresin husi Nia.

Maski nia Maromak nia Oan. Jezus, amlulik-boot, komprende ema sira nia drama iha nia funu
loroloron nian, iha sira-nia frajilidade hasoru persegisaun, iha sira-nia difikuldade atu manén
konfortu ho egoizmu, akomodasaun, babaruk, monotonia... Nia rasik hakruuk ba prova sira-ne’e,
kofiese tentasaun nia tatatak hanesan ita, koko difikuldade hanesan mos ho ita. Biar nunee, nia
mantein fiél ba Maromak no nia proposta sira, hodi hatudu katak ita més bele moris iha
fidelidade ba Maromak (vers. 15).

Ita maktuir sira JezUs nian, la mesak iha situasaun dezesperada, maski ho ita-nia salan no
inkoerénsia sira. Ita bele no tenke aseita JezUs nia proposta no hateke ba Maromak, ho serteza
katak Nia sei simu ita nu’udar oan doben liu. Tanba Jezis maka estabelese komufiaun entre ita
no ho Maromak, lori ita ba hasoru Maromak ne’ebé garante ninia laran-sadia, oras-ne’e ita moris
situasaun foun grasa no liberdade nian. Ita bele, hakbesik an ho hakmatek no konfiansa, ba
“kadunan grasa nian” husi ne’ebé suli moris rohan-laek no loos. Serteza ida-ne’e tenke tulun ita
no f6 esperansa mai ita iha momentu dramatiku sira ita-nia dalan nian iha istoria (vers. 16).

EVANJELLU - Mc 10,35-45

Ita kontinua la’o ho Jezls no dixipulu sira, iha dalan ba Jerusalém. Marcos observa katak, iha
faze ida-ne’e, Jezus la’o iha oin no dixipulu sira tuir Nia “nakonu ho ta’uk” (kf. Mc 10,32).
Maski dixipulu sira ta’uk, Jezus kontinua ninia katekeze no, dala ida tan (ba dala tolu, iha loron
ruma nia laran de’it), f6 hanoin ba dixipulu sira katak, iha Jerusalém, ema sei saran nia ba lider
judaiku sira nia liman no sei kumpre ninia destinu krus nian (kf. Mc 10,33-34). Oras ne’e, la iha
reasaun ida husi dixipulu sira.

Hanesan ita hatene ona, JezuUs nia dalan ho dixipulu sira, aleinde dalan jeografiku ida, nia mos
dalan espiritual ida. Durante dalan ne’e, JezUs kompleta ninia katekeze ba dixipulu sira kona-ba
ezijénsia sira Reinu nian no kondisaun sira atu integra iha komunidade mesianika. Dixipulu sira
nia resposta ba JezUs nia proposta sira ladun entuziasta.

Testu ohin nian hatudu katak dixipulu sira kontinua la komprende — eh lakohi komprende —l6jika
Reinu nian. Sira kontinua rasiosina iha termu podeér nian, autoridade nian, sai boot nian no haree
iha proposta Reinu nian nu’udar oportunidade de’it atu realiza sira-nia mehi umanu sira.

MENSAJEN

Parte dahuluk testu nian (vers. 35-40), aprezenta Tiago no Jodo nia pretensaun / hakaran, atu tuur
iha Reinu, ida iha Jezus nia sorin kuana no ida iha sorin karuk. Sira husu buat ne’e laho respeitu;
maibé bele haree hanesan direitu loos ida, priviléjiu ida ne’ebé sira merese duni. Tiago no Jodo
imajina Reinu ida ne’ebé Jezs mai propoin tuir Dn 7,13-14 no hakarak asegura lalais fatin onra
nian iha Jezus nia sorin, iha Reinu kbiit-na’in no gloria nian. Faktu ne’e hatudu katak Tiago no
Jodo, maski simu katekeze hotu iha dalan ba Jeruzalém, seidauk komprende buat ida kona-ba
Reinu nia l6jika no sei kontinua reflete no sente tuir I6jika mundu nian. Ba sira importante maka
sira-nia mehi pesodl nia realizasaun kona-ba autoridade, podér, no sai ema boot nian.

Dala ida tan Jezus tenke klarifika. Uluknanai, Nia fo hatene ba eskolante sira katak atu tuur iha
meza Reinu nian, sira tenke dispostu atu “hemu husi kalise” ne’ebé Nia atu hemu no simu
batizmu ne’ebé nia atu simu. “Kalise”, iha kontestu bibliku hatudu ema ida nia destinu; “hemu
husi kalise ida”, kalise Jezus nian, signifika partisipa iha Ninia destinu saran Nia moris nian
ne’ebé Nia atu kumpre daudaun. Simu “batizmu hanesan” 6 hanoin partisipasaun no tama iha
Jezus nia paixaun no mate (kf. Rom 6,3-4; Col 2,12). Atu halo parte iha komunidade Reinu nian,
eskolante sira presiza prontu atu la’o ho Jezus, dalan taterus nian, saran-an nian, to’o mate.
Maski Tiago no Jodo hateten ho sinseridade katak sira prontu atu la’o ho Jezus, Nia la garante
resposta pozitiva ba sira-nia pretensaun... JezUs evita liga hahalok kumpre misaun ho
rekompensa, basa eskolante ida la bele tuir projetu ida ho kélkulu ka interese; iha 16jika Reinu
nian, eskolante tuir Jezas ho gratuidade total, la hein selu, haree nafatin nu’udar grasa Maromak
nia don sira maski la so’i.

Parte daruak testu nian (vers. 41-45), hatudu eskolante sira-nia reasaun ba maun-alin na’in rua
nia pretensaun no Jezus nia katekeze ida kona-ba servisu.

Sira-nia reasaun hirus nian hatudu katak sira mos iha pretensaun hanesan. Ba sira, Tiago no Jodo
nia hahusuk hatudu “jogada ida antisipasaun nian” nu’udar ameasa ba ambisaun sekreta ne’ebé
sira rai subar iha fuan laran.

Jezls aproveita sirkunstansia ne’e atu repete Ninia hanorin no afirma filafali 16jika Reinu nian.
Nia hahua hodi 6 hanoin ba sira modelu “ukun-na’in sira nasaun nian” no boot sira mundu nian
(vers. 42): sira afirma sira-nia autoridade absoluta, domina povu sira ho kbiit no hanehan sira,
ezije onra, priviléjiu no titulu sira, sira promove an rasik hodi komunidade nia kustu, ezerse
podér ho forma arbritaria... Eskema ida-ne’e labele sai modelu ba komunidade Reinu nian.
Komunidade Reinu nian harii iha lei domin no servisu nia leten. Nia membru sira tenke sente
sira-nia an nu’udar “atan” ba maun-alin sira, servi sira iha haraik-an no simplisidade, lahd
pretensaun atu manda no domina. Maski sira ne’ebé hetan knaar atu prezide komunidade, tenke
ezerse sira-nia autoridade ho espiritu loos servisu nian, sai atan ba ema hotu. Hodi halakon husi
sira nia an ambisaun ba podér no dominiu, membru sira komunidade Reinu nian tenke f6 sasin
kona-ba mundu foun, ho apoiu husi valor foun sira; sira sei hanorin ba ema sira ne’ebé sira
hasoru iha sira-nia moris atu sai ema ne’eb¢ loos duni livre no haksolok.

Nu’udar modelu ba atitude foun ne’e, Jezus propoin nia An rasik: Nia “Mane-Maksoin ne’ebé
mai la’6s atu ema servi Nia maibé atu servi no saran moris atu so’i ema hotu” (vers. 45).
Defaktu, ita bele komprende JezUs nia moris tomak ho xave domin no servisu nian. Husi
momentu inkarnasaun nian, to’0 momentu ikus Ninia moris iha rai. Nia tau nia An atu servi
Aman no halo nia moris don ida domin nian ba ema sira. Nia nunka husik atu projetu pesoal
ambisaun nian, podér nian, dominiu nian babeur nia; maibé hakarak de’it entrega nia moris
tomak ba ema nia servisu, atu sira bele hetan moris nakonu no loos.

Rezultadu husi JezUs nia saran-an mak umanidade nia makso’in, Ho nia moris nia hasai ita husi
moris-atan nian, opresaun nian. Hodi f6 moris (to’o raan fakar) atu propoin mundu ida livre husi
ambisaun, husi egoizmu, husi podér ne’ebé hahata ita, Jezus selu “presu” ba ita-nia libertasaun.
Ho Nia no husi Nia, moris mai komunidade ida “atan sira-nian”, sasin orden foun ida iha mundu,
orden Reinu nian.



